111.4. REFORMA TRZISTA RADNE SNAGE*
1. Ciljevi:

1.1. povecati mobilnost radne snage kao bitnog faktora za jacanje jedinstvenog
trzista u BiH

1.2. smanjiti crno trZiste radne snage,

1.3. reorganizirati sistem posredovanja kod zaposljavanja.

2. Stanje
2.1. Zaposlenost

U 1987. godini u BiH je bilo zaposleno 1,076.000 ljudi, ili svaki Cetvrti stanovnik. Medutim, u
kasnijim godinama broj zaposlenih je stagnirao da bi 1990. godine (bez lica angaziranih u
poljoprivredi) broj zaposlenih bio smanjen na 1,054.000.

Ukupna zaposlenost u BiH se danas procjenjuje (podaci iz LSMS-a) na 999.500 osoba, od kojih je
638.000 (63,8 %) u zvanicnom sektoru. BiH je poslije rata biljezila «rast bez zaposljavanja», Sto
govori u prilog ogromne brojke od 361.500 (36,2%)? zaposlenih u nezvani¢nom sektoru. Prema
istom izvoru, proporcija zaposlenih u nezvani¢cnom sektoru osjetno je visa u RS (41,4%) nego u
FBiH (32%).

Radna snaga u zvani¢nom sektoru znatno je starija danas nego 1990. godine. S druge strane,
mladi i nekvalificirani radnici su potisnuti u nezvanicni sektor. Nezadovoljavajuce je ucesSée Zena u
radnoj snazi: u FBiH Zene &ine zastupljene oko 30, a u RS oko 39 odsto radne snage.?

Prisutna je diskriminacija kod zaposljavanja po vise osnova: etnickoj pripadnosti, starosnoj dobi,
spolu.

2.2. Nezaposlenost

Prema zvani¢nim podacima, stopa nezaposlenosti iznosi gotovo 41 procenat. Medutim, podupirudi
tezu o postojanju nezvani¢nog sektora, Svjetska banka u nekoliko svojih studija (baziranih na
podacima iz LSMS), navodi da bi stvarna stopa nezaposlenosti u BiH mogla iznositi oko 16,4 odsto
(za FBiH: 16,9%, a za RS: 15,8%)*.

Prema istrazivanjima Svjetske banke, u prosjeku se u BiH na posao Ceka duZe od tri godine. Starija
generacija (35 do 55 godina) trazi posao duze od pet godina.

Cinjenica je da je razvoj BiH od 1995. godine bio zasnovan i na zaposlenosti u nezvani¢nom
sektoru. To je, izmedu ostalog, omogucilo mnogim porodicama u BiH da ostanu iznad linije
siromastva. Ipak, postojanje nezvani¢nog sektora u daljem razvoju BiH nije pozeljno zbog:

e nepovoljnog utjecaja na efikasnost i jednakost,

e velikog broja radnika bez prava na socijalno i penziono osiguranje,

¢ nepovoljnog utjecaja na budzet i fondove penzionog i zdravstvenog osiguranja.

! Zbog nedostatka pouzdanih statisti¢kih podataka, najveéi dio informacija za analizu trZiéta radne snage pruZio je LSMS!. Osim
toga, pojedini donatori, kao Svjetska banka! i DFID* (Kvalitativna studija o radu), radili su vlastite analize trZi$ta radne snage.
DFID je kompletirao seriju panel anketa o domacinstvima - SPID/HSPS, na bazi uzoraka iz Zenice, Travnika i Trebinja, i to
medu tri ciljne skupine: pojedincima, poslodavcima i posrednicima na trZistu rada. Svjetska banka je u toku 2002. kompletirala

, studiju «TrziSte rada u poslijeratnoj BiH: kako podstaci otvaranje radnih mjesta i povecati mobilnost radnika».

LSMS

3 “Tr¥idte rada u poslijeratnoj BiH”, WB, 2002.

* Procjene UNDP o broju nezaposlenih, kada se postave nasuprot procjeni radno sposobne populacije koja je stvarno nastanjena
u BiH, daju stopu nezaposlenosti od 41,8%, odnosno 43% u FBIH i 40% u RS (UNDP: Sistem ranog upozoravanja u BiH,
Izvjestaj o polaznim vrijednostima — Base Line Izvjestaj, juni 2000., str. 27). Ove procjene su u suprotnosti sa iznenadujuce
niskom stopom nezaposlenosti koju daju podaci iz LSMS-a. Kao Sto Ce se vidjeti, anketni podaci prikupljeni za ovu Studiju
potkrepljuju stav o niZoj stopi nezaposlenosti i popratnog siromastva.

2.3. Struktura zaposlenosti po sektorima

Struktura zaposlenosti se u oba entiteta promijenila u usporedbi sa 1990. godinom. Za FBiH se
procjenjuje da je zaposlenost u proizvodnji opala, sa 41 odsto od ukupne zaposlenosti u 1990. na
32 odsto u 2000. godini®.

Od ukupnog broja zaposlenih, 27 procenata radi u javhom sektoru (28% u FBiH i 24% u RS).
Ovako znacajna zaposlenost u javnhom sektoru objasnjava se sporim oporavkom industrijskog
sektora, naporedo sa razvijanjem administrativnog aparata nakon rata. Veli¢inu promjene ovog
odnosa najbolje ilustrira podatak da je odnos broja zaposlenih u neprivrednom sektoru i zaposlenih
u privredi prije rata bio 1:5,6, a poslije rata je oko 1:2,8. Karakteristicno je da mladi u ogromnoj
vecini rade u neformalnom sektoru privrede: vise od tri Cetvrtine zaposlenih mladih rade u «sivoj
ekonomiji».®

Uz vrlo visoku zaposlenost u neprivrednom sektoru, u usporedbi s drugim zemljama u tranziciji,
izrazito vece plate u javnom sektoru (u FBiH, plate i naknade u javnom sektoru su 67 odsto vece
od primanja u industriji, a u RS 86 odsto) rezultiraju time da je udio plata bio oko 20 odsto GDP-a,
ili viSe od 33 procenta ukupne budZetske potrosnje 2000. godine Sto je izrazito vise u poredenju sa
prosjekom od 17,3% za zemlje centralne i istoCne Evrope. Pored toga, ove brojke ne ukljucuju
sektor odbrane, u kome je trenutno zaposleno blizu 1 procenat stanovnistva.’

Prema istom istraZivanju Svjetske banke®, u posljeratnom periodu broj sluZbenika u drzavnoj
administraciji skoro se udvostrucio (sa 5,9% na 11,6%), dok se udio zaposlenosti u sektoru
trgovine povecao za vise od 30% (sa 9,1% na 14%), kao i udio u sektoru obrazovanja (sa 5,8% na
8,5%). U usporedbi sa zvani¢nim podacima statistickih zavoda (SZ) moze se rec¢i da pored
odredenih razlika op¢i trend ostaje isti.

Indikativna je visoka zaposlenost u sektoru usluga, posebno u nezvani¢nom sektoru. Mada to
moZda ne izgleda kao visok udio u medunarodnim okvirima®, sektor usluga je veoma osjetljiv na
stanje lokalne ekonomije. Svaki trend pada potrosnje, npr. uslijed smanjivanja donatorske pomodi,
imao bi neposredno negativan uticaj na ovaj sektor, a samim tim i na ukupnu zaposlenost u zemlji.

U strukturi zaposlenosti najveca zaposlenost je medu visokoobrazovnim i visoko kvalificiranim
kadrom.

2.4. Izgledi za buducnost

Sasvim je izvjesno da se povecanje zaposlenosti moze oCekivati uglavnom u privatnom sektoru, te
da je podsticanje poduzetnistva najbolje rjeSenje za smanjenje nezaposlenosti. Medutim, ankete
koje su radene sa poduzetnicima ukazuju na veliko nepovjerenje u sistem i poslovne partnere, Sto
predstavlja sve ozbiljniju prepreku za rast privatnog sektora. Spomenuti izvjestaj Svjetske banke
pokazuje da je stepen meduljudskog povjerenja i povjerenja u sistem jako nizak u BiH, medju
najnizim u regionu. Prema misljenju poduzetnika, pored visokog nivoa poreza i nepovoljnog
bankarskog finansiranja, ovo su najvaznija ograniCenja za razvoj privatnog sektora i rast
zaposlenosti, ¢ak veca u odnosu na zakonodavstvo.®

S obzirom da predstoji implementacija vaznih reformi u prvom dijelu srednjoro¢ja (2004-2005),
moze se ocekivati porast nezaposlenosti, posebno u javnhom sektoru. Medutim, do kraja perioda
implementacije Srednjoro¢ne razvojne strategije BiH (PRSP) olekuje se povecanje zaposlenosti i
pad stope nezaposlenosti od oko 30 odsto u odnosu na sadasnju.

U javnosti je Cesto prisutna teza da bi u sektoru industrije moglo do¢i do gubitka velikog broja
radnih mjesta.'* S tim u vezi iznose se procjene da bi samo u FBiH gubitak bio oko 100.000 radnih
mjesta, a u RS oko 50.000. Ove izjave podupiru i neki od zvani¢nika. Medutim, jo$ uvijek nisu

® Procjena stru¢njaka Misije Svjetske banke u BiH.

® BiH: Poverty Assessment (Prvi nacrt), Svjetska banka, 18. 09. 2002., str. 49.

7 BiH: Od zavisnosti od pomodi do fiskalne samoodrZivosti, Svietska banka, str. 35-36.

8 BiH: Od ovisnosti od pomo¢i do fiskalne samoodrZivosti, Svjetska banka, 2002

° U visoko razvijenoj ekonomiji, kakva je u Velikoj Britaniji, 71% ukupne zaposlenosti je u sektoru usluga. Ako se iskljuce
financijske usluge, ovaj udio pada na 52%.

0 “Tr¥iste radne snage u poslijeratnoj BiH”, WB, 2002.

! Ubrzanje privatizacije, implementacija zakona o stecaju i likvidaciji.

uradene tacne procjene i veoma je tesko govoriti u kojem obimu bi moglo doéi do povecanja
nezaposlenosti u sektoru industrije. U svakom slucaju, sve raspoloZive informacije govore da bi
najvece zrtve mogli biti «radnici na ¢ekanju», kao i velik broj onih koji su samo fiktivno zaposleni,
a koji ve¢ duze vrijeme ne primaju platu niti im se upla¢uju doprinosi. Stoga se u zakljucku sa
sigurnos¢u moze reci da ¢e zvanicne statistike zabiljeziti porast nezaposlenosti u industrijskom
sektoru, ali da u stvarnosti nec¢e doci do gubitka velikog broja radnih mjesta, tj. osoba koje sada
rade, primaju platu i kojima se uplacuju doprinosi. Medutim, ovo se ne odnosi na sektor
energetike, gdje bi moglo doc¢i do gubitka radnih mjesta usljed reformi, usmjerenih ka liberalizaciji
trzista elektricne energije. Naime, prema studijama koje su radene od strane nadleznih entitetskih
ministarstava u saradnji sa vise medunarodnih instituta, aktivnosti u vezi sa restrukturiranjem
rudnillga vodit ¢e gubitku izmedu 7 do 8 hiljada radnih mjesta u ovom sektoru, od toga najviSe u
FBiH"“.

U prilog tezi da ubrzanje privatizacije nece dovesti do gubitka velikog broja radnih mjesta, mogu se
interpretirati navodi iz nedavnog istrazivanja Svjetske banke i domacih strucnjaka, koje je radeno
na uzorku od 100 novoprivatiziranih kompanija, i koje ukazuje na pojavu drugacijeg trenda.'?
Proizvodnja u posljednje tri godine u stalnom je porastu, posebno ona namijenjena izvozu. S druge
strane, zaposlenost u ovim kompanijama se odrzala na istom nivou, ¢ak je blago porasla. LSMS
pokazuje da privatizirane firme u pocetnom periodu smanjuju broj zaposlenih tek neznatno vise od
firmi koje ostaju u drzavnom vlasnistvu. Prema tome, strah od gubitka velikog broja radnih mjesta
zbog privatizacije se, na primjeru obradeninh kompanija iz ove studije, nije pokazao opravdanim.

Kao Sto je ranije spomenuto, u sektoru usluga zaposlen je velik broj ljudi, posebno u sivoj
ekonomiji. Znacajni korisnici usluga su strani drzavljani, njih oko 25.000, koji stalno borave u BiH.
Prema procjenama UNDP ICT Foruma'*, ovaj dio populacije samo u Sarajevu dnevno tro$i oko 3
miliona KM. Neke procjene ukazuju da strane organizacije u BiH uposljavaju oko 9.000 lokalnog
osoblja. Ukoliko ne dode do porasta ekonomskih aktivnosti, ocekivano smanjenje broja stranaca u
periodu 2005-2007. godine bi¢e dodatni uzrok povecéanju nezaposlenosti.

Treéi sektor, gdje se u drugom dijelu srednjorocja (2005-2007) takodjer oCekuje gubitak radnih
mjesta, jeste drzavna administracija, posebno sektor odbrane, unutrasnji poslovi, carinska
administracija, obrazovanje i zdravstvo i to zbog realizacije najavljenih reformi u ovim oblastima. U
istom kontekstu dodi ¢e do jos jednog kruga demobilizacije profesionalnih vojnika, u skladu sa
ranije usvojenim principima.

Konacno, zbog provodenja reformi u sektorima elektricne energije i telekoma (liberalizacija) bit ¢e
neophodno reorganizirati javna preduzeca u ovim oblastima, koje ¢e ukljucivati i rjeSavanje
problema prekobrojnih radnika koje je evidentno.

2.5. Institucionalni okvir: zavodi za zaposljavanje

Sistem zavoda za zaposljavanje slijedi princip organizacije BiH, utvrden Daytonskim ustavom, Sto
znaci da su zavodi za zaposljavanje organizirani na nivou entiteta i kantona u FBiH, a Zavod za
zaposljavanje RS je centralizirana institucija, koja ima Sest podrucnih ureda i biroe u opstinama.

Na nivou drzave uspostavljena je Agencija za rad i zaposljavanje Bosne i Hercegovine. U Brcko
Distriktu jos uvijek odvojeno rade tri, etnicki podijeljene, sluzbe za zaposljavanije.

Zavodi za zaposljavanje i njihova aktivnost finansiraju se iz doprinosa na platu, koje uplacuju
zaposleni i poslodavci. Visina stopa i formalni nazivi doprinosa bitno su razliCiti u entitetima. U RS
stopa iznosi 1 odsto na neto platu i ima naziv doprinos za zaposljavanje. Ova stopa se obracunava i
na svaku naknadu, koja proistiCe iz radnog odnosa (topli obrok, regres, nagrade za praznike, tzv.
trinaesta plata itd.) U FBiH stopa doprinosa je formalno 2,5 odsto i ima naziv doprinos za
osiguranje od nezaposlenosti.

12 Obavljene su slijedece studije izvodljivosti: Firma Marston&Marston iz SAD za rudnike Srednjobosanskog i Tuzlanskog
bazena, firma DMT-Montan Consulting GmbH iz Njemacke za rudnike Federacije Bosne i Hercegovine, firma
Kennedy&Donkin Limited iz SAD za Rudnik i Termoelektranu Gacko, firma JCI iz Japana za Rudnik lignita Stanari i Rudnik i

Termoelektranu Ugljevik, i firma Fichtner iz Njemacke za elektroenergetski sektor Bosne i Hercegovine.

13 Studija o postignutim rezultatima i uvjetima za unapredenje poslovanja privatiziranih industrijskih preduzeca u BiH, oktobar
2002, Svjetska banka (pripremio prof. dr. Muris Cici¢)

4 UNDP Information - Communication Technologies Forum — UNDP Forum za informaciono-komunikacione tehnologije

16 propisi u RS ne dozvoljavaju obavljanje bankarskih i kreditnih aktivnosti izvan bankarskog sistema

Podjela nadleznosti izmedu zavoda za zaposljavanje
Nadleznost drzavnog nivoa, Agencije za rad i zaposljavanje BiH, u domenu je medunarodnog
zastupanja BiH, potpisivanja i realizacije medunarodnih sporazuma iz oblasti rada i zaposljavanja, i
reguliranja odnosa sa drugim drzavama, radi omogucavanja nasim radnicima da odlaze na rad i u
inozemstvo. Jedna od vaznih funkcija je isplata naknada povratnicima iz Njemacke, nakon minulog
rata.

Ministarstva za rad u oba entiteta utvrduju propise za rad zavoda za zaposljavanje. U okviru
tradicionalne uloge zavoda za zaposljavanje, entitetski zavodi vrSe gotovinske isplate na ime
pomoci nezaposlenima i uplate zdravstvenog i penzionog osiguranja. U FBiH to je u nadleZnosti
kanotnalnih zavoda za zaposljavanje. Gotovinsku pomo¢ primaju samo nezaposleni koji ispunjavaju
odredene uvijete, prije svega da su bili zaposleni odredeno vrijeme i da je za njih uplacivan
doprinos za osiguranje od nezaposlenosti, Sto je vrlo restriktivno.

U oblasti aktivnih programa zaposljavanja Federalni zavod dodjeljuje kredite, a Zavod u RS
nepovratna sredstva,® kao pomo¢ preduze¢ima koja predoée programe za novo zapoéljavanije,
organiziraju ili dodjeljuju sredstva za prekvalifikaciju ili dokvalifikaciju zaposlenih i potencijalnih
novih zaposlenika. Federalni zavod za zaposljavanje ima ovlasti da iz svojih sredstava pomogne
gotovinske isplate u slucaju nezaposlenosti, kao i uplate zdravstvenog i penzionog osiguranja u
onim kantonima u kojima se ne prikupi dovoljno prihoda za ovu svrhu. Formalno, zavodi za
zaposljavanje imaju u nadleznosti pracenje situacije na trziStu rada i posredovanje kod dobijanja
poslova. Medutim, u praksi ove aktivnosti nisu dovoljno izrazene.

Kao Sto je navedeno, u Brcko Distriktu jos uvijek odvojeno rade tri, etnicki podijeljene, sluzbe za
zaposljavanje. Njihove nadleznosti i finansijska osnova za rad su bitno slabiji nego u entitetima. Za
sve nezaposlene je osiguran neki oblik zdravstvene zastite, ali se ne ispla¢uje naknada u slucaju
gubitka posla. TroSkove rada sluzbi-biroa za zaposSljavanje u Brcko Distriktu snose entitetski
zavodi-sluzbe.

2.6. Sistem obracuna plata: stvarni nivo poreza i doprinosa na plaée je visi u
odnosu na oficijelni, kao i visina doprinosa za nezaposlenost

U RS sistem obracuna plata je vrlo jednostavan, jer se na neto platu zaracunava:

5%- poreza na zarade,

24%- doprinosa za PIO,

15%- doprinosa za zdravsveno osiguranje zaposlenih,
2% - doprinosa za djeciju zastitu,

1% - doprinosa za zaposljavanje.

U RS se iste stope primjenjuju i na sve druge zarade iz radnog odnosa.

U FBiH sistem obracuna plata je utvrden Zakonom o doprinosima i mnogo je sloZeniji nego u RS.
Porez od 5 odsto obracunava se na neto platu i prihod je kantona. Doprinosi se obracunavaju
dvostrukom primjenom koeficijenta 1,4705 na:

e doprinose iz plate
e doprinose na platu.

U zakljucku se moze reci da je sistem obracuna plata u FBiH kompliciran i da ga treba
pojednostaviti. Zbog komplikovanog sistema obracuna plata stvarna izdvajanja po osnovu poreza i
doprinosa na plate su visa (oko 69%) nego Sto se oficijelno iznosi (oko 62%). Isto vazi za doprinos
u slucaju osiguranja od nezaposlenosti, koji stvarno iznosi oko 3,7 a ne 2,5 odsto, kako se
oficijelno tvrdi. U RS, zbog jednostavnijeg sistema obracuna plata, porezi i doprinosi na plate, iako
takoder stvarno vedi, blizi su oficijelnoj cifri (oko 52%) kao i doprinos za nezaposlene (1% do
1,5%).Y” Uzimajuéi ovo u obzir izvjesno je da su porezi i doprinosi na plate u FBiH (69%) visi u
odnosu na RS (52% do 54%), i da je samim tim cijena rada u FBiH veca.

2.7. Nacdin trosenja sredstava, prikupljenih po osnovu doprinosa za nezaposlenost:
zavodi za zaposljavanje imaju visoke administrativne troskove

17 1strazivanja PRSP tima

U FBiH ovi doprinosi se rasporeduju posebnom uplatom, i to 70 odsto nadleznoj kantonalnoj sluzbi
za zaposljavanje, a 30 procenata na racun Federalnog zavoda. U RS svi doprinosi se placaju na
racun Zavoda za zaposljavanje.

U toku 2002. ukupni prihodi Zavoda za zaposljavanje RS su iznosili 8,681.980 KM. Od ovog iznosa
2,705.771 KM je utroseno na poslovanje Zavoda (ukljucujudi i plate zaposlenih), sto je 31,17 odsto
ukupnih sredstava. Za bruto novcane naknade za nezaposlene izdvojeno je 2,212.496 KM ili 25,48
odsto ukupnog prihoda (2,015.543 KM za novcane naknade, doprinos za PIO za ove naknade
121.190 KM, a za doprinos za zdravstveno osiguranje 75.762 KM). U toku 2002. nov¢anu naknadu
u Zavodu za zaposljavanje RS u prosjeku je svakog mjeseca ostvarivalo 1290 nezaposlenih lica.
Visina naknade iznosila je u prosjeku oko 70 KM. Za aktivnhe mjere zapoSljavanja u toku 2002.
izdvojeno je 1,612.500 KM ili 18,57 odsto ukupnog prihoda.

U prvih 6 mjeseci 2003. u RS su zadrzani trendovi iz 2002. godine, osim Sto je povecan procenat
za poslovanje Zavoda (sa 31,17% u 2002. na 38,77%). Za razliku od 2002. doslo je i do povecanja
broja nezaposlenih lica, koja koriste novéanu naknadu - sa 1290 na 1530 lica u prvih 6 mjeseci
2003. Y7

Ukupni prihodi Federalnog zavoda i kantonalnih sluzbi za zaposljavanje u prvih Sest mjeseci 2003.
iznose 75,242.072 KM. Iz doprinosa za osiguranje u slu¢aju nezaposlenosti, za prvih Sest mjeseci
2003. godine prikupljeno je 33,846.967 KM. Ostali prihodi su 7,275.914. KM, a prenesena sredstva
iz 2002. su 29,099.191 KM.

Na rad zavoda i sluzbi u prvih Sest mjeseci potroSeno je 5,485.703 KM, Sto je 13,33% od ukupnih
prihoda, ne racunajudi prenesena sredstva iz 2002. godine. Osnov za obracun novcanih naknada je
prosjeCna plata kantona u prethodna tri mjeseca, i zbog toga je iznos naknade u FBiH nejednak i
kre¢e se u rasponu od 117 do 240 KM. Na novcéane naknade nezaposlenih u prvih Sest mjeseci
2003. izdvojeno je 6,361.910 KM, ili 15,47 odsto od ukupnih prihoda, ne racunajuéi prenesena
sredstva. Ukupan broj registriranih nezaposlenih u FBiH u julu 2003. bio je 297.477 osoba, a
novc¢anu naknadu ostvarilo je samo 4.786 osoba ili 1,61 odsto. Ovi podaci su utoliko nepovoljniji,
ako se ima u vidu da su u navedenim zbirovima i povratnici iz inozemstva.

Zdravstvenu zastitu u Federaciji je u prvoj polovini 2003. svakog mjeseca u prosjeku koristilo oko
170.000 osoba, Sto je 58 procenata od ukupnog broja nezaposlenih na evidenciji kantonalnih
sluzbi. Za zdravstvenu zastitu je izdvojeno 4,924.533 KM, ili 11,97 odsto od ukupnih prihoda. Za
podrsku zaposljavanju (krediti, grantovi, stimulacije, prekvalifikacije, i sl.), Federalni zavod i
kantonalne sluzbe su izdvojili 13,148.942 KM, odnosno 31,97 odsto od ukupnih prihoda.

Prenesena sredstva Federalnog zavoda i kantonalnih sluzbi iz 2002. u 2003. su 29,099.191 KM, a
viSak novcanih sredstava po Sestomjesecnom obracunu 2003. iznosi 36,906.196 KM.

Ukupni prihodi, samo po osnovu doprinosa, za prvih Sest mjeseci iznose 33,846.967 KM, te se
moze pretpostaviti da su godisnji prihodi u Federaciji BiH za osiguranje u slucaju nezaposlenosti
oko 68 miliona KM.”

Analizom gore navedenih brojki mozZe se utvrditi da je fond za nezaposlene u RS znatno manji u
odnosu na FBiH, koja ima vece doprinose za pomo¢ nezaposlenim. Mali je broj nezaposlenih koji
koriste povlastice. I u FBiH i u RS moze se primijetiti relativno visoka potrosnja na administrativne
troskove zavoda za zaposljavanje. Revizija, koja je za racun entitetskih vlada vrSena od strane WB
u 2002. godini, ukazala je na nepostojanje jasnih kriterija i neadekvatan nacin realizacije sredstava
za podsticaj zaposljavanju, koja su se u FBiH najviSe davala u obliku kredita, a u RS u obliku
grantova. Takoder je pod upitnik stavljena efikasnost i transparentnost programa za podsticaj
zaposSljavanju u oba entitetska zavoda.

2.8. Trziste rada: uoceni problemi

TrziSte rada u BiH optereceno je brojnim problemima. Prije svega, ono je jos uvijek fragmentirano i
ne osigurava mobilnost radne snage. Postojece radno zakonodavstvo prilagodeno je zahtjevima
trziSne ekonomije, ali u praksi postoji diskriminacija na etni¢koj, starosnoj i spolnoj osnovi.
Politicke podjele takoder utjeCu na nedovoljnu mobilnost radne snage. S druge strane, prisutna je
stati¢nost, tj. nefleksibilnost radne snage, odnosno manja pokretljivost iz jedne profesije u drugu,
Sto je rezultat socijalisticke prakse neprilagodenog obrazovnog sistema potrebama trzista rada, i

nefleksibilnosti u vezi sa iznosom minimalne plate, posebno u FBiH. Naime, poslodavci jos uvijek
nisu adekvatno ukljuCeni u pregovore o kolektivnim ugovorima, a kao rezultat toga iznos
minimalne plate je nestimulativan za zaposljavanje mlade, visoko produktivne radne snage
(posebno u FBiH). Zavodi za zaposljavanje imaju vrlo uzak krug aktivnosti. Prisutan je veliki broj
zaposlenih u nezvani¢nom sektoru, posebno mladih.

3. Prioritetne aktivnosti i mjere
3.1. Jacati jedinstveni ekonomski prostor: smanjiti rascjepkanost trZista u BiH

TrziSta u oba entiteta su geografski veoma skucena, a poslodavci se uglavnom fokusiraju na
lokalno trziste. Rascjepkanost ekonomije u BiH, i postojanje vise lokalnih ekonomija unutar oba
entiteta, izaziva zabrinutost, jer lokalna trZista nude malo mogucnosti za ekonomiju obima i
specijalizaciju u proizvodnji, baziranu na komparativnim prednostima. Sto je manje trziste, to je
veca vjerovatnoéa da c¢e potraznja biti nestabilna. Lokalna trzista nude malo moguénosti za
prosirenje posla i samim tim za povecanje zaposlenosti.

U oba bosanskohercegovacka entiteta veoma je ozbiljno pitanje potencijalne nestabilnosti
potraznje, usljed malog trziSta, posebno kada se uzme u obzir provodenje najavljenih reformi u
oblasti privatizacije, stecaja i likvidacije preduzeéa. Ukoliko neki vazan izvor lokalnih prihoda
nestane ili se umanji, npr. kroz restrukturiranje nekog velikog preduzeca, ili smanji finansiranje od
strane medunarodnih donatora, lokalna ekonomija bi se mogla naglo smanjiti, ¢ak dozivjeti slom,
Sto bi svakako utjecalo na povecanje siromastva.

Poseban problem predstavlja neuiednaéenost propisa o obaveznosti oglasavanja tendera za
izvodenje radova i javne nabavke. Cesto se poslovi oglasavaju samo u lokalnim medijima. Ovo je
problem i u Federaciji'®, a posebno na nivou BiH. U kontekstu ovoga bit ée potrebno jacati
regionalni razvoj!® i odgovarajuée institucije na lokalnom nivou, sa zadatkom da u svim dijelovima
zemlje promoviraju poslovne mogucnosti te sredine. OcCekuje se da ¢e usvajanje i implementacija
zakonskog okvira o javnim nabavkama na nivou BiH ojacati jedinstveno trZiste.

3.2.  Provesti reformu obrazovanja: afirmirati vanskolsko obrazovanje®°

Od ispitanih poslodavaca, koji su u proteklih 12 mjeseci zaposljavali nove radnike, njih 48 odsto u
Trebinju, 49 odsto u Zenici i 25 odsto u Travniku, izjavili su da su imali teSko¢e da pronadju
radnike s odgovarajué¢im kvalifikacijama. U drzavi sa tako visokim nivoima obrazovanja®!, ovo je
alarmantan podatak. S obzirom da je vedina radnika zavrSila srednje obrazovanje, odgovor
poslodavaca navodi na zakljucak da zvani¢no obrazovanje ne stvara potrebne kvalifikacije. Stoga
se kao jedan od prioritetnih zadataka javlja obaveza za izradom studije o potrebama za
kvalifikacijama na trzistu radne snage BiH, koja bi trebala posluZiti kao osnov za drugu fazu
reforme obrazovanja.??

U okviru iste ankete, kao glavni kriterij za zapoSljavanje, poslodavci su stavili radno iskustvo, pa
tek onda kvalifikacije. U tom kontekstu je, pored reforme obrazovanja, potrebno izna¢i mehanizme
koji bi stimulirali poslodavce da u toku, i neposredno po zavrSetku Skolovanja, omoguce mladoj
radnoj snazi sticanje iskustva kroz volonterski (pripravnic¢ki) rad. Ucenici i studenti bi stvarali
navike rada, sticali znanje i iskustvo u oblastima za koja se obrazuju, stupali u vezu sa
poslodavcima tokom prakse, sticali potrebne kvalifikacje, a ne samo dobijali diplomu, te na kraju
lakSe pronalazili posao nakon zavrsenog Skolovanja, pocesto upravo kod poslodavaca kod kojih su
obavljali praksu.

Kontakti sa poslodavcima potvrduju da sektor usluga ima stalni problem s pronalazenjem
kvalificiranih radnika. Takoder se Cini da sektori industrijske proizvodnje u Trebinju i Travniku

'8 prema propisima nekih kantona (Ze-Do kanton) postoji obaveza ogladavanja lokalnih nabavki samo u lokalnim medijima.

19 Evropska komisija je, uz podr8ku OHR i drugih donatora, pristupila realizaciji projekta udruZivanja lokalnih zajednica na bazi
ekonomskih regiona. Ova aktivnost je u toku, a ve¢ je formirano nekoliko regija u koje su udruzene opstine iz oba entiteta.
PRSP tim je imao namjeru dati vaZzan prioritet regionalnom razvoju, ali za to nije postignuta saglasnost sa PRSP timom iz RS,
koji smatra da ovo nije prioritet.

% Na osnovu istraZivanja koja je radio DFID (SPID/HSPS, 2002. godine) u nekoliko mjesta u BiH.

2| Trebinju 67% anketiranih pojedinaca zavrsilo je srednje obrazovanje, a njih 17% je imalo vise ili univerzitetsko
obrazovanje. U Zenici, analogne brojke su bile 70% i 8%; u Travniku 58% i 8%.

2 DFID je u dogovoru sa nadleZnim ministarstvima i PRSP timom pokrenuo izradu ove studije.

imaju slicne poteskoce. U svakom slucaju, vecéina poslodavaca je izjavila da bi oni bili voljni da
obucavaju svoje radnike, a neki bi isto radili kada bi im to finansijska situacija dozvoljavala. Veliki
broj poslodavaca u Zenici nastoji obuditi radnu snagu u sopstvenom aranzmanu, upravo zbog, po
njihovom misljenju, visoke cijene obuke u specijaliziranim institucijama. S obzirom na visoko
izrazenu potrebu obuke mlade radne snage, neophodno je kroz predstojecu reformu obrazovanja
omoguciti sve oblike vanskolskog obrazovanja, te izna¢i mogucnosti da se subvencionira obuka,
posebno mlade radne snage. Dio sredstava koja prikupljaju zavodi za zaposljavanje trebalo bi
usmjeriti na finansiranje ovih programa.

Vazno je napomenuti da su nezaposlene osobe zainteresirane da steknu nove kvalifikacije. Oko 84
odsto nezaposlenih u Trebinju, 70 odsto u Travniku i 95 odsto u Zenici, izrazilo je spremnost da
pohada besplatnu obuku za sticanje novih kvalifikacija. Interesantno je iskustvo Malezije, koja
nezaposlenima omogucuje besplatnu obuku i sticanje kvalifikacija u Sirokom spektru vjestina,
potrebnih za ukljué¢enje na moderno trziste rada.?>

Reforma obrazovnog sistema je neophodna da bi on mogao uspjesSno doprinositi strukturnom
smanjenju siromastva. Prema podacima javnih ustanova za zaposljavanje u BiH, od 252 zanimanja
za koja se ucenici obucavaju u srednjem obrazovanju, potraznja postoji tek za 20 odsto njih. Od 32
visokodkolska zanimanja, radnih mjesta ima za 4.** SvrSeni maturanti i diplomci ¢&ine 62,6
procenata registriranih nezaposlenih. Stopa nezaposlenosti je 2,6 puta visa medu mladima (19-24)
godine, koji tek zavrsavaju skolu, nego medu pripadnicima dobne grupe 25-49, a ¢ak 3,6 puta vise
nego medu onima u dobi izmedu 50 i 60 godina.?’

3.3. Eliminirati sve oblike diskriminacija kod zaposljavanja: uéesé¢e Zena u radnoj
snazi je medu najnizim u regiji*¢

U buduéem sporazumu o Stabilizaciji i pridruzivanju EU, BiH ¢e morati ukloniti sve oblike
diskriminacije u pogledu radnih uvijeta, pla¢anja i otpustanja radnika.?’

Pojedinci u Zenici i Trebinju su izrazili uvjerenje da postoji diskriminacija u zaposljavanju na bazi
spola, etnicke pripadnosti, uzrasta i statusa. Samo 25 odsto osoba u Zenici, 27 odsto u Travniku i
16 odsto u Trebinju smatra da ne postoji diskriminacija?®. Prema studiji “Gender and Poverty”?°,
raseljene osobe su u narocito teSkom poloZaju, jer veoma rijetko uspijevaju pronaci posao, pa su
prinudene da prihvataju poslove, koji nisu zanimljivi drugim grupama. Najgrublji oblik
diskriminacije na etnickoj osnovi prisutan je u slucaju povratnika, koji teSko nalaze poslove u
javnoj administraciji i javnim preduzeéima. U kontekstu ovoga bit ¢e neophodno provesti ustavne
promjene, prema kojima postoji obaveza svih nivoa vlasti da osiguraju zaposlenost u javnoj
administraciji, u omjeru koji odgovara popisu stanovnika iz 1991. godine, da sprovode efikasnije
propise koji zabranjuju diskriminaciju prilikom zaposljavanja i na radu, po bilo kom osnovu, i da
jacaju aktivnosti ombudsmena u ovoj oblasti.

Narodito Zene trpe diskriminaciju prilikom zaposljavanja, i u privatnom i u javnom sektoru,
primaju manje plate za isti posao i imaju manju mogucénost napredovanja u poslu, Sto se
neminovno odrazava na njihov materijalni poloZaj, i oteZava odrZavanje prihvatljivog Zivotnog
standarda. Prema LSMS, njihovo ucesScée u radnoj snazi je tek oko jedne trecine. Zene su prve koje
podlijezu otpustanju u vremenu restruktuiranja i reformi, i teZe pronalaze novi posao. Potrebno je
raditi na kreiranju i provodenju mjera za sprecavanje diskriminacije u oblasti rada, zaposljavanja,
ucesca Zena u javnom Zivotu i dr., u skladu sa Zakonom o ravnopravnosti spolova BiH.

U anketama koje je DFID radio sa poslodavcima, ispitanici su izjavili da nerado zaposljavaju
hendikepirane osobe. Uzimajuéi u obzir specificnosti BiH, kao zemlje izasle iz rata, i potrebe ove
populacije, nuzno je usvojiti zakonski okvir koji bi osigurao uposlenost hendikepiranih u javnoj
administraciji, u minimalnom obimu od 3 odsto.

3 Tzvjedtaj Malezijskog ekspertnog tima, Sarajevo, mart 2003.

24 Obrazovanje u borbi protiv siromastva, Ministarstvo obrazovanja, nauke, kulture i sporta FBiH, maj 2002.

zz Izvjestaj o ljudskom razvitku, UNDP / Ekonomski institut Sarajevo, septembar 2002., str. 36.
LSMS

7 “zvjedtaj Komisije Vije¢u o spremnosti BiH za otpocinjanje pregovora sa EU o Sporazumu o stabilizaciji i pridruZivanju”
(Studija izvodljivosti), Brisel, 18. 11. 2003.

2 Somun i dr. (2001.) takoder je otkrila Siroko rasprostranjeno uvjerenje da diskriminacija u zapo$ljavanju postoji. Vidi takoder
WB, ECSSD, Ustanove na lokalnom nivou i studija socijalnog kapitala, Svezak 1 i 2, juni 2002.

2 Gender and Poverty, IBHI, juni 2002.

Posebno je vazno ojacati ve¢ postojece mikrokreditne institucije radi pospjesSivanja zaposlenosti,
posebno medu Zenama i povratni¢kom populacijom.3°

3.4. Provesti reformu sistema plata i kolektivnih ugovora: smanjiti rigidnost
sistema plata, povecati zaposlenost medu mladima

Prosjek starosti zaposlenih u zvani¢nom sektoru je znatno porastao, sa 36,6 u 1991. na 40 godina
u 2000-toj®!, &to znaé¢i da mlada radna snaga preteZno radi u nezvaniénom sektoru. Udio radnika
ispod 36 godina znacajno se smanjio u odnosu na period od prije rata. Udio grupe od 25-34 godine
u 2000. godini iznosio je 23 odsto, u poredenju sa 37 odsto u 1990. LSMS analiza ukazuje da je 18
odsto zaposlenih u nezvani¢cnom sektoru mlade od 25 godina, za razliku od udjela te grupe u
zvani¢nom sektoru od 7 odsto. Jedan od najvecih uzroka za ovo je rigidnost sistema plata. Visina
minimalnih plata, posebno u FBiH, iznad je prosjeka zemalja u tranziciji (jedino je u Sloveniji nesto
visa). U sustini o visini plata dogovaraju se vlada i sindikati, bez joS uvijek efektivhog ucesca
poslodavaca. Mlada radna snaga je spremnija da radi za manju dnevnicu, a postojeci sistem plata
to ne stimulira. Zbog toga je porasla «starost» i neproduktivnost radne snage u zvani¢nom sektoru,
dok je mlada radna snaga gurnuta u sivu ekonomiju. Na ovaj nacin siva ekonomija postala je, i po
ovom osnovu, konkurentnija u odnosu na zvani¢nu, zbog vece uposlenosti miladih, kao
produktivnije grupacije radne snage.

Pored rigidnosti u pogledu minimalnih plata, sistem plata opterecen je i drugim pla¢anjima koje ne
poznaje trziSna ekonomija, posebno u javnom sektoru. U tu kategoriju spadaju placanja po osnovu
minulog rada, topli obrok, trinaesta plata i slicho. U trziSnoj ekonomiji visina plate je iskljucivo
vezana za produktivnost radne snage. Ovo se prije svega odnosi na plac¢anje po osnovu radnog
staza, Sto utjeCe na manju mobilnost radne snage: starija radna snaga, kad jednom izgubi posao,
ima daleko manje Sanse da se ponovo zaposli, zbog obaveze poslodavca da joj po osnovu radnog
staza osigura vecu platu nego mladoj radnoj snazi, tako da je i ova kategorija «prisiljena» da ide u
nezvanicni sektor.

Sistem kolektivnih ugovora pred poslodavce postavlja visoke zahtjeve koji se najtes¢e ne mogu
izmiriti, Sto takoder smanjuje tzv. zvani¢nu ekonomiju i veliki broj radne snage gura u sivu
ekonomiju.

U vezi sa ovim neophodno je uspostaviti efikasniji rad ekonomsko-socijanih vijeca na svim nivoima,
radi ukljucivanja poslodavaca u tripartitni dijalog i uvodenja vece fleksibilnosti u sistem plata.

U narednom periodu svi nivoi vlasti u BiH ¢e morati drasti¢no smanjiti javnu potrosnju, a posebno
onu koja se odnosi na plate u javnoj adminstraciji. U tom kontekstu, a radi uklanjanja postojecih
anomalija u vezi sa sistemom plata, bit ¢e potrebno postepeno reducirati placanja kao Sto su
naknade za topli obrok i regres, a u kasnijoj fazi eliminirati i placanja po osnovu minulog rada.3?

Za pojedine grupe mladih, koje su u posebno teSkom stanju, kao Sto su osobe bez roditelja i oni
koji su napustili Skolu, nuzno je razviti specijalne programe za zaposljavanje, npr. kroz subvencije
preduze¢ima koja ih zaposljavaju. Potrebno je stimulirati poslodavce za zaposljavanje mladih,
posebno onih koji se zaposljavaju prvi put.

3.5. Stimulirati pokretljivost radne snage: trzZiste rada je staticno

Dosadasnje analize ukazuju da je mobilnost radne snage nedovoljna. Na pitanje gdje bi voljeli
dobiti posao, ispitanici koji trenutno traze drugi posao (a rade u zvani¢nom sektoru) 71 odsto u
Trebinju, 73 odsto u Travniku i 57 odsto u Zenici je reklo da traze posao samo na lokalnom nivou.
Nijedan od ispitanika nije bio spreman da traZi posao u drugom dijelu entiteta, posebno ne u
drugom entitetu, mada su mnogi izjavili da bi rado oti$li na rad u inostranstvo.3* Doprinos
odrzavanju prepreka za mobilnost radne snage predstavlja i ¢injenica da se bosanskohercegovacko
trziste jos nije u potpunosti prilagodilo promjenama u stanju privrede, i nije pocelo efikasno da
usmjerava raspolozivu radnu snagu. I u ovom slucaju kruti sistem odredivanja visine plata
predstavlja poteskocu, kako za novo zaposljavanje, tako i za mobilnost zaposlenih sa jednog na

% prema izvjestaju mikrokreditnih institucija, koje se finansiraju iz kredita Svjetske banke, vedina primalaca kredita su Zene

3! Tridte rada u poslijeratnoj BiH: Kako podstadi firme na otvaranje radnih mjesta i pove¢anje mobilnosti radnika, Svjetska
banka, novembar 2002.

32 Ova praksa uglavnom je prisutna u javnoj administraciji

¥ Do sliénih nalaza dosle su i studije Svjetske banke, radene u 2002. godini

drugo radno mjesto. Poseban problem predstavilja politicka nestabilnost, koja obeshrabruje
nezaposlene da tragaju za poslom u podrucjima gdje njihova nacionalnost nije u vedini.

Egzistencijalna ugrozenost dijela radne snage takoder je uzrok njenoj smanjenoj mobilnosti. Tek
mali broj ispitanika redovno prima socijalnu pomoc¢. Vecina osoba koje ne rade prezivljavaju na
osnovu finansijske podrske ostalih ¢lanova svojih porodica. Kao i u mnogim siromasnim drustvima,
¢ini se da je porodica glavni izvor socijalne i ekonomske podrske. Ovaj faktor objasnjava ociglednu
nespremnost radnika da pronalaze posao izvan lokalne sredine. Na mobilnost radne snage
destimulativho djeluje i okonost da su u entiteima neujednadena davanja po osnhovu
nezaposlenosti, radnog staza, penzionog i zdravstvenog osiguranja.

Oko 28 odsto ispitanika u Zenici, 45 odsto u Travniku i 46 odsto u Trebinju ima pristup nekom
zemljistu za uzgajanje hrane ili Zivotinja. Poljoprivredne aktivnosti i u slu¢aju BiH igraju vaznu
ulogu u strategiji prezivljavanja, sto takoder utjeCe na manju mobilnost radne snage.

U zaklju¢ku se moze reéi da je trziSte rada staticno i nedinamicno, Sto je rezultat prije svega
sporog oporavka ekonomije i nemogucénosti povecanja broja radnih mjesta. Tako, npr. kompanije
koje su se Sirile, prosjeCno su otvarale 4,2 radna mjesta, a one koje su se smanjivale ukidale su
oko 5,3 radnih mjesta godiSnje. U odnosu na FBiH, situacija u RS je znatno loSija. Nizak intenzitet
otvaranja novih produktivnih radnih mjesta i ukidanje neproduktivnih, prelazak sa produktivhog na
produktivnije radno mjesto, bez sumnje su smanjili rast produktivnosti i opéi potencijal za rast,
ukljuéujuéi i rast zaposlenosti.3* Interesantno je da intenzitet promjene poslova u javnom sektoru,
pretezno gubitasa, ne zaostaje mnogo za intenzitetom promjene radnih mjesta kod profitabilnih
preduzeca.

Smanjenje politickih napetosti, jatanje jedinstvenog ekonomskog prostora, ujednacavanje sistema
socijalne zastite kao i prava po osnovu nezaposlenosti, ujednaCavanje kvaliteta obrazovanja,
zdravstvene zastite, nivoa minimalnih plata i penzija - bitne su pretpostavke za vecu mobilnost
radne snage u BiH. Posebno je vazno ojacati funkciju zavoda za zapoSljavanje u oblasti
identificiranja potreba na lokalnim trziStima rada i posredovanju kod iznalazenja posla, te
informaticki uvezati njihove baze podataka.

3.6. Pojacati kontrolu koriséenja povlastica po osnovu nezaposlenosti: sadasnji
sistem stimulira Sirenje nezvani¢nog sektora

Sistem «automatizma» kod dodjele povlastica, po osnovu nezaposlenosti, nije stimulativan. Cini se
da je osnovni motiv za prijavu na zavode za zaposljavanje ostvarivanje prava na zdravstvenu
zastitu. Ne postoji efikasan sistem provjere da li osobe koje su nezaposlene ispunjavaju uvjete za
dobijanje povlastica, posebno onih koje se odnose na zdravstvenu zastitu. Na taj nacin stimulira se
zaposljavanje u sivoj ekonomiji, jer se osobe formalno prijavljuju kao nezaposlene, da bi primale
pomo¢ i zdravstveno osiguranje. Konacno, nepostojanje kontrole kod ispunjavanja prava vodi
neracionalnom trosenju sredstava. S obzirom na obiman nezvanicni sektor, povlastice za
nezaposlenost, ukljucujuci i zdravstvenu, trebaju dobiti samo oni koji su u tesSkoj materijalnoj
situaciji, a zavodi za zaposljavanje moraju imati aktivniju ulogu u provjeri ispunjavanja kriterija za
povlastice.

Potrebno je preciznije definirati i poostriti kriterije za sticanje i gubljenje statusa nazaposlene
osobe, uzimajuci u obzir konvencije Medunarodne organizacije rada, posebno kod obezbjedivanja
odgovarajuéeg nivoa socijalne sigurnosti nezaposlenih osoba. Da bi se ovo ostvarilo, neophodno je
na nivou BiH priblizno ujednaciti stope doprinosa za zaposljavanje. Konacno, vazno je poostriti
kriterije za ostvarivanje prava na zdravstveno osiguranje nezaposlenih osoba, te jacati kontrolu u
primjeni.

3.7. Afirmirati rad i jacati efikasnost zavoda za zaposljavanje: sadasnji sistem
finansiranja programa za podsticaj zaposlenosti je neefikasan i
netransparentan

Jedan od zakljucaka sprovedenih anketa sugerira da zavodi za zaposljavanje, pogotovo ako je rijec
o EU standardima, ne igraju dovoljno vaznu ulogu u olakSavanju potrage za poslom. Nijedan
ispitanik u anketi ne smatra da zavodi za zaposljavanje poznaju situaciju na trziStu rada. Ovakva

3 TrZidte rada u poslijeratnoj BiH: Kako podstadi firme na otvaranje radnih mjesta i pove¢anje mobilnosti radnika, Svjetska
banka, novembar 2002.

100



reakcija je u skladu sa informacijama da su i poslodavci i pojedinci mnogo skloniji trazenju
uposlenika, odnosno posla, koriste¢i druge metode. Vecina ispitanika izjavila je su da su im licna
poznanstva i veze primarni metod u nalazenju posla. Cak i osobe koje su trenutno zaposlene u
zvanicnom sektoru, ne smatraju zavode za zaposSljavanje vaznom metodom pronalazenja novog
posla. Nijedna osoba zaposlena u zvani¢nom sektoru, bilo u Trebinju ili Zenici, nije koristila zavod
za zaposljavanje za pronalazak novog posla. To je uradila samo jedna osoba u Travniku!

U kontekstu ovoga neophodno je jacati zavode za zaposSljavanje u oblasti identificiranja potreba
trzista rada i posredovanja kod nalazenja posla.

Prisutna je neefikasnost i nedovoljna kontrola kod usmjeravanja sredstava zavoda za zaposljavanje
u programe za podrSku zapoSljavanja. Zavodi za zaposljavanje u FBiH i RS dio sredstava,
prikupljenih od doprinosa, usmjeravaju na projekte koji, po njihovom misljenju, doprinose
zaposljavanju. Zbog neefikasnosti i netransparentnosti, sadasnji sistem koriSéenja sredstava za
podsticaj programima zaposljavanja razlog je za zabrinutost i zbog dinjenice da su zavodi za
zapoSljavanje samo od zavrSetka rata naovamo, prema grubim procjenama, prikupili oko 450
miliona KM, od ¢ega na Federalni zavod otpadaju dvije trecine.

Prema dosadasnjoj praksi, oba zavoda, kao i kantonalni zavodi za zaposljavanje, diskreciono
odlucuju o podobnosti projekata za finansiranje. U FBiH se daju krediti, a u RS nepovratna
sredstva. Banke u oba slucaja sluze samo kao servis. Ovaj sistem dodjele sredstava, u kome
zavodi igraju ulogu banke, nije adekvatan, jer ove institucije nisu opremljene za kreditnu analizu,
niti za ocjenu rizika. S druge strane, veoma je upitna kontrola utroSka sredstava od strane
kompanija, kao i odgovornost za eventualni loS plasman sredstava. Nijedan entitetski zavod u
dosadasnjoj praksi nije vrSio redovnu kontrolu ispunjenja obaveza po osnovu dobijanja kredita i
grant sredstava.?® Kontrola nad radom zavoda za zapo$ljavanje od strane nadleznih entitetskih
ministarstava nije bila dovoljna. Uzimajuéi ovo u obzir, potrebno je i u RS uvesti praksu da se
podsticaj programima za zaposljavanje daje na kreditnoj, a ne grant osnovi. U tom sluc¢aju, oba
entitetska zavoda za zaposljavanje treba da obustave praksu odabira programa za podsticaj
zaposljavanju, a taj posao prepustiti bankama, na koje treba prenijeti i rizik plasmana sredstava.

3.8. Jacati institucionalni okvir i kontrolu nad radom zavoda za zaposljavanje

Na institucionalnom planu potrebno je uspostaviti agenciju za rad i zaposljavanje na nivou BiH, te
uspostaviti jedinstven zavod za zaposljavanje Brcko Distrikta. Nephodno je uspostaviti tripartitno
upravljanje zavodima za zaposljavanje (vlada, sindikat, poslodavac), kako bi interes svih socijalnih
partnera bio adekvatno zastupljen. Posebno je vazno pojacati kontrolu nad radom zavoda za
zaposljavanje od strane nadleznih entitetskih ministarstava i tijela, i procentualno limitirati iznos
sredstava koja oni mogu koristiti od ukupnih prihoda na vlastite administrativne troskove.

3.9. Prosiriti i olaksati uvjete za sticanje prava na naknadu u slucaju
nezaposlenosti

Postojeci sistem, po kome svaki nezaposleni, koji je prethodno redovno placao doprinose, ima
pravo na jednogodiSnju pomo¢, nepravedan je prema onim radnicima koji, nakon duZeg perioda
rada i placanja doprinosa, izgube posao. Stoga visina i duzina povlastica u slu¢aju nezaposlenosti
trebaju biti utvrdeni na osnovu duzine radnog staza i perioda u kojem su uplacéivani doprinosi. Ovo
postaje posebno vazno za predstojeci period, u kome se ocekuje gubitak radnih mjesta zbog
stecaja, likvidacije, privatizacije i realizacije drugih reformi, kada bi sredstva prikupljena od strane
zavoda za zapoSljavanje trebala biti dio ukupnog socijalnog programa za sve one, koji zbog
ubrzanja reformi budu izgubili posao.

3.10. Stimulirati aktivnosti na smanjenju sive ekonomije

Kao Sto je navedeno, u BiH postoji obiman nezvanic¢ni sektor u kome, prema procjenama u LSMS,
radi oko 362.000 radnika. Veliki je angazman nezvaniCnog sektora u poljoprivredi (47%),
gradevinarstvu i drugim usluznim djelatnostima (17%), ali i u proizvodnji (9%). Vecina je uposlena
kod privatnih poslodavaca, a oko 28 odsto su samozaposleni. U tome su narocito zastupljeni mladi i
nekvalificirani. S druge strane, poslodavci prijavljuju minimalne plate kako bi izbjegli placanje

% Najnovija istraZivanja PIU za socijalni sektor i Svjetske banke u vezi sa radom zavoda za zapo$ljavanje

doprinosa u punom iznosu, koji su po LSMS nestimulativni. Da bi se realizirali ciljevi iz ovog
prioriteta, potrebno je stimulirati poslodavce, ali i zaposlene, da predu iz nezvani¢nog u zvanicni
sektor ekonomije. Oslobadanje od placanja doprinosa za izvjestan period pokazalo se kao efikasna
mjera u drugim tranzicijskim zemljama. Radi povecanja efikasnosti u ovom aspektu potrebno je
okoncati aktivnosti na reorganizaciji inspekcijskih sluzbi, posebno u oblasti rada i zaposljavanja.
Konac¢no, a u skladu sa prethodno navedenim, neophodno je poostriti kriterije za sticanje
povlastica po osnovu nezaposlenosti, posebno u sluc¢aju zdravstvenog osiguranja, te postepeno
eliminirati pla¢anja po osnovu minulog rada.

3.11. Ojacati postojecli sistem socijalne zastite radi adekvatnije pomoéi onima koji
budu izgubili posao usljed ubrzane provedbe reformi

Jos jednom treba naglasiti da ne postoje pouzdani podaci o stvarnoj nezaposlenosti u BiH. Ocekuje
se da se velik broj radnika zbog ubrzanja privatizacije i drugih reformi, a koji ve¢ duze vrijeme ne
primaju plate, niti im se uplacduju doprinosi, registriraju kod zavoda za zaposljavanje kao
nezaposleni, zajedno sa svim drugim kategorijama. Znatan broj njih, bez obzira Sto su samo
fiktivno zaposleni, jos uvijek se nisu registrirali kod zavoda. Ovo ¢e stvoriti dodatni pritisak na
zavode, radi osiguranja zdravstvene zastite i drugih vidova pomodi.

Na osnovu analize siromastva, koju je uradio PRSP tim, utvrdeno je da oko 20 odsto stanovnistva u
BiH Zivi na liniji siromastva ili ispod nje. Takoder je utvrdeno da je oko 30 odsto stanovnistva
koncentrirano neposredno iznad linije siromastva, iz razli¢itih razloga: ima nesiguran posao ili radi
u nezvani¢nom sektoru, ili radi na veoma lokaliziranim trzistima rada, osjetljivim na ekonomske
sokove. Takvi radnici su pod visokim rizikom gubitka posla, opadanja prihoda i pada u siromastvo.

Povedana nezaposlenost ne smije biti samo briga zavoda za zaposljavanje, nego zahtijeva
mobilizaciju sredstava iz raznih izvora. U kontekstu ovoga posebno je potrebno, kroz postojedi
sistem socijalne zastite i zastite od nezaposlenosti, osigurati sredstva kojima bi se povezao il
dokupio radni staz u svrhu penzionisanja.

